
Te Whāinga Nui
MISSION




Ō mātou hoa mahi
Our Friends

Tā mātou mahi
Our Business

Tō mātou
kanohi kitea
Our Image

Ā mātou
puna pūtea
Our Dollars

Ā mātou hangarau
Our Technology

Ngā Uara
VALUES




Te Matawhānui
VISION

Kia puāwai te mahi tūao i
runga i te ngākau aroha o te

tangata me te kairangi.



Creating a volunteering

legacy built around people

and quality

Kia aronuitia te mahi tūao



Moving volunteering to

front-of-mind Kauawhi | Inclusivity
Tapatahi | Integrity

Kairangi | Reputation
Piringa houtupu | Relationship

He Anamata Kōtuitui
A Connected Future



Ō Mātou Hoa Mahi | Our Friends
Ō mātou hoa, he pounamu
Ka toro atu te ringa atawhai o Rau Tūāo ki ngā hapori kanorau, hei hāpai ake i te
whaihua o te mahi tūao. Ka poipoia he piringa houtupu, ka whakatūria he
hononga hou ki te hunga tūao, ki ngā hoa mahi, ki ngā kaitautoko hoki. Ka
tūwhitia te hopo, ka mairangatia te angitū*, waihoki ka whakanuia te tōhau nui o
ngā tūao. Ka ahuria he hononga whaihua ki Tūao Aotearoa, ki pokapū tūao kē
atu anō hoki.

Tā Mātou Mahi | Our Business
Tūngia te ururua kia tupu whakaritorito te tupu o te harakeke*
Ka whakapau kaha a Rau Tūao ki te whakatū, ki te tautoko i ngā momo
taiopenga me ngā mahi e hāpaitia ai te mahi tūao, e arotau ai te marea ki te mahi
tūao me ōna hua, e puta ai a Rau Tūao hei kaiārahi whakatipu i te hapori, hei
rōpū tohutohu i ngā Kaunihera ā-Rohe. Ka huritaongia ā mātou mahi me ā mātou
whakahaere kia ekea ai ngā taumata o te kairangi.

Tō Mātou Kanohi Kitea | Our Image
He kanohi kitea, he ngākau aroha
Ka whai a Rau Tūao kia āta kitea tōna kanohi i te hapori, kia kauanuanutia ia hei
pokapū rauhī i te mahi tūao. Ka hāpaitia he anamata kōtuitui, ka hangaia he ara
hou hei whakatairanga i te mahi tūao, hei whakawhitiwhiti kōrero hoki ki te
marea. Ka whakawhānuihia ngā tūhononga rūnanga urungi, me te whai anō kia
kanorau ake. Ka whakatauria he tikanga kia eke tonu te mahi a te Rūnanga,
haere ake nei te wā.

Ā Mātou Puna Pūtea | Our Dollars
Mā te huruhuru ka rere te manu*
Ka whiwhita a Rau Tūao kia toitū āna mahi, mā roto i te whiwhi pūtea i ngā
Kaunihera ā-Rohe e whai pānga ana me te whakanui i ngā pūtea tautāwhi. Ka
tohaina ngā pūtea ki ngā kaupapa e tino whakatinanahia ai ngā whāinga.

Tā Mātou Hangarau | Our Technology
Tukuna te hā o te kaupapa ki te rangi

Ka whāia e Rau Tūao ngā momo hangarau auaha, whaihua anō hoki, e tutuki ai
āna kaupapa, ko ngā pae pāhopori, ko te paetukutuku me te pātengi raraunga
ērā, kia whaitake, kia mohou, kia hāngai.

*These indicate a traditional whakataukī or proverb

He Anamata Kōtuitui
A Connected Future

WHĀINGA
GOALS


